
1. Ընթացիկ իրավիճակը և իրավական ակտի ընդունման անհրաժեշտությունը.
	Որոշման նախագծի ընդունումը պայմանավորված է Հայաստանի Հանրապետության կառավարության 2025 թվականի հունիսի 20-ի «Գնման պայմանագրերը փոխադարձ համաձայնությամբ լուծելու և նոր գնման գործընթացների պայմանները սահմանելու մասին» N 817-Ա որոշման պատշաճ կատարման անհրաժեշտությունով: 
	Վերը նշված որոշումով սահմանվել է, որ պատվիրատուն (ՀՀ քաղաքաշինության կոմիտեն) կարող է դիմել կապալառուին՝ առաջարկելով փոխադարձ համաձայնությամբ լուծել համապատասխան շենքերի կառուցման անավարտ (մնացորդային) շինարարական աշխատանքների պայմանագրերը:
ՀՀ քաղաքաշինության կոմիտեի և մի շարք կապալառուների  միջև կնքված պայմանագրերի (թվով 13) փոխադարձ համաձայնությամբ լուծման գործընթացը մեկնարկել է, որի շրջանակում իրականացվում են համապատասխան շենքերի կառուցման անավարտ (մնացորդային) շինարարական աշխատանքների փաստագրման աշխատանքները։ Հետագայում ըստ անհրաժեշտության լաբորատոր փորձարկումներ իրականացնելու անհրաժեշտությամբ պայմանավորված առաջարկվում է ևս 6 օբյեկտի մասով նախատեսել լրացուցիչ ֆինանսական միջոցներ՝ յուրաքանչյուր օբյեկտի գծով 200.0 հազար դրամ:
Փաստագրման աշխատանքներն արդյունավետ կազմակերպելու նկատառումներից ելնելով՝ շինարարական նյութերի մասնագիտական լաբորատոր փորձարկումներն իրականացնելու նպատակով՝ առաջարկվում է հատկացնել 3800,0 հազար դրամ գումար, այդ ծառայությունների ձեռքբերումը իրականացվելու է «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի համաձայն, իսկ պետական գնման պայմանագիրը կնքվելու է «Փ. Աբաջյան» սահմանափակ պատասխանատվությամբ ընկերության հետ:
	


Միաժամանակ, Կոմիտեի պահպանման ծախսերի մասով Կոմիտեի գործառույթները պատշաճ կազմակերպելու նպատակով (նիստերի, ժողովների կազմակերպման համար) անհրաժեշտ է ձեռք բերել տեսամոնիտորի հենակ/տակդիր: Նշված տակդիրը ձեռքբերելու համար անհրաժեշտ գումարը կազմում է 114,0 հազար դրամ:
	Վերը նշված հենակ/տակդիրի գնումն անհրաժեշտ է իրականացնել ՄԱ գնման ընթացակարգով՝ «Գնումների մասին» ՀՀ օրենքի 23-րդ հոդվածի 1-ին կետի 4-րդ ենթակետի և ՀՀ կառավարության 2017 թվականի մայիսի 4-ի «Գնումների գործընթացի կազմակերպման կարգը հաստատելու և ՀՀ կառավարության  2011 թվականի փետրվարի 10-ի թիվ 168-Ն որոշումն ուժը կորցրած ճանաչելու մասին» թիվ 526-Ն որոշմամբ հաստատված կարգի 23-րդ կետի 1–ին ենթակետի համաձայն:

	Առաջարկվող լուծումը 
Վերը նշված խնդիրների լուծման նպատակով առաջարկվում է.
1. Իրականացնել վերաբաշխում «21001. Քաղաքաշինության բնագավառում պետական ծրագրերի իրականացման ապահովում» միջոցառման ներսում՝ նվազեցնել «ՀՀ Լոռու մարզի Ստեփանավան համայնքի Աշոտաբերդ թաղամասի կառուցապատման աշխատանքներ» օբյեկտի գումարը   3800,0 հազար դրամի չափով (Շենքերի և շինությունների շինարարություն հոդված) և նույն գումարի չափով ավելացնել շինարարական նյութերի լաբորատոր փորձարկումների ծառայությունների ձեռքբերման գումարը (Մասնագիտական ծառայություններ հոդված)։ 
2. Իրականացնել վերաբաշխում «1103. Քաղաքաշինության և ճարտարապետության բնագավառում պետական քաղաքականության իրականացում և կանոնակարգում» ծրագրի «11001. Քաղաքաշինության և ճարտարապետության բնագավառում պետական քաղաքականության մշակման, իրականացման, համակարգման, պլանավորման, մոնիտորինգի, կապիտալ ծրագրերի կատարման, պետական գնումների իրականացման ծառայություն»  և 31001 «Քաղաքաշինության  կոմիտեի կարողությունների զարգացում և տեխնիկական հագեցվածության ապահովում» միջոցառումների միջև՝ 114,0 հազար դրամ գումարի չափով: Նշված գումարի շրջանակում նախատեսվում է ձեռքբերել տեսամոնիտորի հենակ/տակդիր:
3. Այլ իրավական ակտերում փոփոխությունների և/կամ լրացումների անհրաժեշտությունը.
Նախագծի ընդունման դեպքում այլ իրավական ակտերում փոփոխություններ և/կամ լրացումներ չեն նախատեսվում: 
4.	Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին
Նախագիծը չի հանգեցնի ՀՀ պետական բյուջեում ծախսերի ավելացման կամ նվազեցման:

5. Կապը ռազմավարական փաստաթղթերի հետ
Հայաստանի Հանրապետության կառավարության 2025 թվականի հունիսի 20-ի N 817-Ա  որոշում:
6. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ քաղաքաշինության կոմիտեի կողմից:

